
albertus johannes roux van rhijn

Van hierdie vyfde raad van die Universiteit van Suid-Afrika skakel een
persoon op bygaande foto met die voormalige Universiteit van De Kaap de
Goede Hoop.

Eerw. Leo Sormany is deur die goewerneur-generaal aangestel as verteen-
woordiger van Natal in 1916. Hy dien in die eksaminerende universiteit tot
sy ontbinding twee jaar later, en word toe vir opname in die beherende
liggaam van die opvolgende universiteit benoem deur die raad van die
Natalse Universiteitskollege. Hy beklee die amp tot Maart 1949, toe die
kollege die onafhanklike Universiteit van Natal word.

Raad 1947

Afgesien van die vakansieskole, waar net 'n beperkte aantal studente betrek
kon word, moes daar nouer kontak tussen die universiteit en al sy studente
bewerkstellig word, aangesien daar geen kampus is nie.

By wyse van eksperiment is 'n """ * = in afgerolde vorm in 1947 uit-
gegee. Dit het so byval gevind dat 'n jaarblad in 1948 uitgegee is onder die
naam , /1) *)"0 ) waarin baie besonderhede van die universiteit

se doel en strewe en berigte oor dosente en studente verskyn het.

Hierdie blad was so in aanvraag dat daar in 1949 besluit is om twee
uitgawes te laat verskyn. Om praktiese redes is dit egter daarna slegs een
keer per jaar uitgegee, in 1950 onder die naam *)"0 ) van 1955 af <

Tans word dié < ;" ) as prestige-tydskrif van die universiteit uit-
gegee.

gerhardus jacobus maritz is op 7 Desembcr 1889 te Klerks-
dorp gebore. Sy skoolopleiding is aan die Staatsmodelschool, Pretoria, tot aan
die dood van sy ouers, toe hy by Japie Krige se tehuis vir seuns, Stellen-
bosch, gaan inwoon het. Hy matrikuleer aan die Boys’ High in 1905 en
behaal die B.A. in 1908 aan die Victoriakollege. Hy kry 'n Rhodesbeurs, wat
hom in staat stel om aan Trinity College, Oxford, in 1912 te kwalifiseer vir
die Middle Temple in die Honours School of Jurisprudence.

Daarna begin hy ’n praktyk in Pretoria, maar kort daarna breek die
Eerste Wéreldoorlog uit, en op pad om by die rebelle aan te sluit, word hy
gevang en opgesluit totdat die rebellie onderdruk is.

Na sy ontslag bou hy ’'n bloeiende praktyk op en is veral suksesvol in
die strafhof, Onder andere het hy baie beskuldigdes 7 0  verdedig voor
die spesiale hoogverraadhof wat gevolg het op die 1922-staking.

In 1926 word hy president van die inkomstebelastinghof en in 1930 regter
van die Transvaalse Provinsiale Afdeling; in 1947 regter-president tot sy
aftrede aan die einde van 1959. Hy word gehuldig as '’n man wat gehou het
van ’n skoon lewe, 'n man met moed en durf, en hy was reeds in sy jeug
'n leier en sportman wat uitgeblink het.

Op 21 Maart 1953 het hy die hoeksteen van die administrasiegebou in
Skinnerstraat gelé. Hy is kanselier van 1951 tot 1957, toe hy bedank het.

Op 16 Julie 1964 is hy in Pretoria oorlede.

